
Туман бўйича бюджет даромадлари (маҳаллий) 2025 йил кутилаётган прогноз кўрсаткичлари маҳаллий бюджет даромадларига 131 млрд 892,6 млн. сўмга прогноз кўрсаткичлари белгиланган бўлиб, ҳақиқатда 134 млрд 530,0 млн. сўмга ёки 2,6 млрд сўмга (102 фоизга) ортиғи билан ижро этиши кутилмоқда.
Маҳаллий бюджети харажатларининг 2025 йил учун тасдиқланган режаси 131 млрд 892 млн. сўм этиб белгиланган бўлиб, жорий йил якунига қадар маҳаллий бюджет харажатлари 200 млрд 105 млн. сўмга ижро этилиши кутилмоқда. 
Бунда, республика бюджети ҳисобидан Ўзбекистон Республикаси Президенти қарор ва Фармонлари, Давлат дастурлари ҳамда ҳукуматнинг бошқа ҳужжатлари ижросини таъминлаш учун Чироқчи туман маҳаллий бюджетига  68.2 млрд. сўм қўшимча маблағлар ажратилди.
Шу ўринда, маҳаллий бюджетнинг қўшимча манбалари ҳисобидан йўналтирилган харажатларга тўхталадиган бўлсак, жорий йилда 7.1 млрд. сўм қуйидаги мақсадлар учун маблағлар йўналтирилди:
Ҳудудни ижтимоий иқтисодий ривожлантириш Дастурлари ва ижтимоий соҳа муассасаларини қуриш, таъмирлаш ва жиҳозлаш ишлари учун 2.1 млрд. сўм;
Туманнинг ижтимоий иқтисодий ривожлантириш ва бошқа тадбирларига 5.0 млрд. сўм;
Келгуси йилда асосий солиқ турлари бўйича солиқ ставкалари ўзгаришсиз қолдирилмоқда, хусусан фойда солиғининг базавий ставкаси 15 фоиз, жисмоний шахслардан олинадиган даромад солиғи 12 фоиз, ижтимоий солиқ 12 фоиз, айланмадан олинадиган солиқнинг базавий ставкаси 4 фоиз, қўшилган қиймат солиғи ставкаси 12 фоиз, юридик шахсларнинг мол-мулкига солинадиган солиқ ставкаси 1,5 фоиз миқдорида сақлаб қолинди.
1. 2026 йил 1 январдан бошлаб якка тартибдаги тадбиркорлар учун қатъий белгиланган миқдорда жисмоний шахслардан олинадиган даромад солиғини тўлаш тартиби бекор қилинади ва унинг ўрнига йиллик айланмаси 1 миллиард сўмгача бўлган якка тартибдаги тадбиркорлар ва ўзини ўзи банд қилган шахслар учун айланмадан олинадиган солиқ ставкаси 1 фоиз миқдорида белгиланади.
2. Айланмадан олинадиган солиқни тўлашдан ҚҚС ва фойда солиғини тўлашга биринчи марта ўтган солиқ тўловчилар учун қуйидаги имтиёзлар белгиланади:
- 1 йил давомида фойда солиғидан озод қилиш;
- 6 ой мобайнида тўланган солиқлар ҳисобидан бухгалтерия хизматлари харажатлари (ҳар ойда МҲТЭКМнинг 3,5 бараваридан ошмаган миқдорда) чегириб ташланади.
3. 2026 йил 1 январдан бошлаб қишлоқ хўжалиги товар ишлаб чиқарувчилари томонидан ишлаб чиқарилган қишлоқ хўжалиги маҳсулотларини реализация қилишда ҚҚСнинг ноль даражали ставкаси жорий этилади.
4. Ўз эҳтиёжлари учун гипс хомашёсини қазиб олувчи ва ундан тайёр қурилиш материаллари ишлаб чиқарувчи корхоналар учун ер қаъридан фойдаланганлик учун солиқ ставкаси 50 фоизга камайтирилади.
5. 2029 йил 1 январга қадар иссиқхона хўжаликлари фаолиятидан жами даромадининг камида 60 фоизи миқдорида даромад олган солиқ тўловчилар ижтимоий солиқни 1 фоиз ставкада тўлайди. Иссиқхона хўжаликлари эгаллаган ер участкалари бўйича ер солиғи қишлоқ хўжалигига мўлжалланган ерлар учун белгиланган ставкалар бўйича тўланади.
6. 2026 йил 1 январдан мол-мулк ва ер солиқлари 7 фоизга, 2026 йил 1 апрелдан эса нефть маҳсулотлари (бензин, дизель, авиакеросин, мотор мойи) учун амалдаги акциз ставкалари 7 фоизга индексация қилинмоқда.
	Солиқ-бюджет сиёсатида кўзда тутилаётган ўзгаришлар ҳамда иқтисодий ўсиш кўрсаткичларидан келиб чиқиб, Чироқчи тумани бюджети даромадлари прогнози 148 млрд 348,6 млн. сўм (ўсиш 
112 фоиз) миқдорида белгиланмоқда.
Даромадларнинг салмоқли қисмини ташкил қилувчи билвосита солиқлар қарийб 15 млрд 027,0 млн. сўм ёки туман бюджети жами даромадларнинг 10,1 фоизини ташкил қилиши прогноз қилинмоқда.
Худди шундай бевосита солиқлар бўйича тушумлар 
56 млрд 494.4 млрд. сўмни ёки жами даромадларнинг 38,1 фоизи, ресурс тўловлари ва мол-мулк солиғи тушумлар 64 млрд 292,2  млн. сўм ёки жами даромадларнинг 43,3 фоизи ва бошқа солиқсиз даромадлар 
12 млрд 535  млн. сўм ёки жами даромадларнинг 8,5 фоизини ташкил этиши прогноз қилинмоқда.
[bookmark: _Hlk185341545]Хусусан, асосий солиқ турлари бўйича тўхталиб ўтсам, қўшилган қиймат солиғи бўйича тушумлар 2 млрд 112,0  млн. сўм прогноз қилинди. 
Фойда солиғи бўйича тушумлар 3 млрд 300,0  млн. сўм ёки жами даромаднинг 2,2 фоизи миқдорида прогноз қилинмоқда.
Жисмоний шахслардан олинадиган даромад солиғи бўйича тушумлар 45 млрд 106,4 млн. сўм ёки жами даромаднинг 30,4 фоизи миқдорида прогноз қилинди.
Айланмадан олинадиган солиқ бўйича тушумлар 5 млрд 988,0  млн. сўм миқдорида прогноз қилинди.
Энди бюджет харажатларига   тўхталиб ўтадиган бўлсам,
2026 йил учун маҳаллий бюджет харажатлари 148 млрд 
348,6 млрд. сўмни ташкил этиши прогноз қилинмоқда.
Бунда иш ҳақи ва унга тенглаштирилган тўловлар учун 67 млрд 
474,0 млрд. сўм маблағ режалаштирилмоқда.
Кейинги йилда бюджет харажатларининг 41.0 фоизи ёки 60 млрд 
923,4 млн сўми ижтимоий соҳага йўналтирилмоқда.
Хусусан таълим соҳасига 48 млрд 342.8 млн. сўм режалаштирилган.
Бунда, умумий таълимга 35 млрд 458,4 млн сўм кўзда тутилган.
Ушбу қўшимча маблағларни таълим сифатини яхшилаш ва ўқувчилар сонини ошиши билан боғлиқ харажатларни молиялаштиришга йўналтирилади. 
Давлатимиз раҳбари томонидан келгуси йилларда мактабгача таълим билан қамров даражасини 75,0 фоизга етказиш вазифаси белгиланган. Келгуси йилда ушбу соҳага 12 млрд 884,6 млн сўм ёки 2025 йилга нисбатан 140 фоизга кўп маблағлар режалаштирилган.
Спорт соҳаси учун 6 млрд 420,8 млн сўм, маданият соҳасига 
6 млрд 159,6 млн сўм маблағ ажратилади. 
2026 йилда ташаббусли бюджетлаштириш учун жами 33 млрд 921,4 млн сўм маблағлар, шу жумладан “Менинг мактабим” лойиҳасини амалга ошириш учун маҳаллий бюджетларда 7 млрд 745 млн сўм маблағ кўзда тутилган.  
Маълумот учун, “Менинг мактабим” лойиҳасидаги маблағлар вилоят бўйича 128 та мактабга 60,5 млн сўмдан тенг тақсимланади.
Шу билан бирга, келгуси йилдан бошлаб ташаббусли бюджет бўйича маблағларни тақсимлашда ҳудудлараро мувозанатни сақлаш мақсадида туман бюджетида Ташаббусли бюджет жараёни учун маблағларни режалаштириш шартлари қайта кўриб чиқилмоқда.
Бунга кўра, маблағлар тумандаги келгуси “Ташаббусли бюджет” жараёндарида иштирок этадиган маҳаллалар сонидан келиб чиқиб (танаффусга тушган маҳаллалар мустасно), қоида тариқасида 
6 тадан кам бўлмаган, кўпи билан 30 та лойиҳа учун етарли маблағлар режалаштириш кўзда тутилмоқда. 
Маълумот учун, амалда Ташаббусли бюджет жараёни учун маблағлар камида 10 та ва кўпи билан 30 тагача лойиҳа учун тақсимланади.
2026 йил 1-февралдан бошлаб, ташаббусли бюджет жараёнлари доирасида ижтимоий аҳамиятга эга лойиҳаларни аҳоли ва давлат ўртасида шериклик асосида молиялаштириш амалиёти жорий этиш, Бунда аҳоли томонидан лойиҳа қийматининг 50 фоиз қисми ихтиёрий равишда молиялаштирилган тақдирда лойиҳа ғолиб деб топилади ва қолган 50 фоиз қисми республика бюджетидан молиялаштирилади.
Иқтисодиётга йўналтирилиши режалаштирилаётган маблағлар 2026 йилда 29 млрд 088,9 млн сўмни ташкил этиб, жами харажатларнинг 19,6 фоизини ташкил этади.
Жумладан, қишлоқ ва сув хўжалиги соҳаси учун 6 млрд 434 млн сўм маблағ ажратилиши кўзда тутилган. 
Шундан сув хўжалиги соҳаси ташкилотларини сақлаш ва дастурларини амалга ошириш учун 1 млрд 786,2 млн сўм ажратилмоқда. 
[bookmark: _Hlk183030806]Кўкаламзорлаштириш ишларини амалга ошириш ва ушбу йўналишда ободонлаштириш бошқармаларининг моддий техникасини мустаҳкамлаш учун 22 млрд 726,6 млн сўм;
шундан: ички хўжалик автомобиль йўлларни таъмирлаш харажатлари учун 4 млрд 400 млн сўм.
[bookmark: _Hlk185236086]Туман бюджети даромадлар базасини мустаҳкамлаш, уларни мустақиллигини ошириш мақсадида:
– қўшилган қиймат солиғидан тушган тушумлардан ҳудудлар маҳаллий бюджетларига 20 фоизи ўтказилади (Ўзбекистон Республикаси Президентининг қарори билан тасдиқланадиган рўйхатга мувофиқ йирик солиқ тўловчилардан ташқари);
Маҳаллий бюджетларга келиб тушадиган қўшилган қиймат солиғи, фойда солиғи ва бензин, дизель ёқилғиси ва газни истеъмолчига реализация қилишда тўланадиган акциз солиғи, давлат божи, жарима ва йиғимлардан туман бюджетига ажратма қилинади (йирик солиқ тўловчилар томонидан тўланадиган солиқлар ҳамда даромадлари харажатларидан кўп бўлган туман бундан мустасно). 
– жисмоний шахслардан олинадиган даромад солиғи тушумларининг камида 50 фоизи (йирик солиқ тўловчилар томонидан тўланадиган солиқлар бундан мустасно) туман бюджетининг ўзида қолдирилади.
Бундан ташқари, қуйидаги солиқлар туман маҳаллий бюджетларида қолдирилади:
– давлат мулкини хусусийлаштиришдан маҳаллий бюджетларга тушадиган тушумларнинг 50 фоизи;
– давлат мулкини ижарага беришдан тушумлар туман маҳаллий бюджетига йўналтирилмоқда.
Ушбу ўзгаришлар Давлат бюджети қонунида ўз аксини топган.

